
Cynlluniau Ysgol Bro Gwaun i’w 

harddangos 

 

Bydd cynigion newydd ar gyfer estyniad sylweddol £10.5 miliwn at Ysgol Bro Gwaun yn Abergwaun ar 

gael i'w gweld mewn sesiwn galw heibio yn yr ysgol ddydd Llun, 14eg Rhagfyr. 

 

Mae gwahoddiad i'r cyhoedd ddod i weld cynlluniau'r penseiri ar gyfer y datblygiad arfaethedig yn Ysgol 

Bro Gwaun rhwng 3.30pm a 6pm.  

 

Bwriad y datblygiad newydd yw darparu amgylchedd dysgu'r 21ain ganrif yn Abergwaun i rai 11 i 16 oed. 

Bydd swyddogion o adran addysg Cyngor Sir Penfro a Stride Treglown, y penseiri a benodwyd, wrth law i 

ateb cwestiynau a gwrando ar ymateb yr ysgol a'r gymuned leol. 

 

Mae'r datblygiad arfaethedig yn cynnwys 

 

 estyniad newydd sbon 

 ailwampio cyfyngedig o ran o adeilad presennol yr ysgol 

 dymchwel gweddill adeilad yr ysgol 

  

Mae hefyd yn cynnwys creu Canolfan Adnoddau Dysgu ac Uned Ddibynnol Ysgol Portfield ar safle Ysgol 

Bro Gwaun, ynghyd â chyfleusterau dysgu cymunedol newydd. 

 

Byddai'r buddsoddiad yn cael ei wneud fel rhan o raglen ysgolion yr 21ain ganrif, sydd â chefnogaeth 

Llywodraeth Cymru. 

 

"Mae croeso i bawb gyda diddordeb yn nyfodol addysg yn yr ardal hon ddod heibio ar ddydd Llun, 

14egRhagfyr a chael gwybod mwy am y cynigion," meddai'r Cynghorydd Jamie Adams, Arweinydd 

Cyngor Sir Penfro. 

